
GOUVÈNÈ CUOMO ANONSE EKSPANSYON REGENERON PHARMACEUTICALS NAN HUDSON VALLEY 

PRAL KREYE 400 NOUVO DJÒB 

 

Gouvènè Andrew M. Cuomo ak Regeneron Pharmaceuticals, Inc., yon lidè mondyal nan rechèch ak 

devlopman byofamasetik, te anonse jodi a konpayi an pral agrandi syèj sosyal ak laboratwa li yo nan 

Konte Westchester epi kreye plis pase 400 nouvo djòb spesyalize. 
 

Anons jodi a vinn konfime repitasyon Hudson Valley antanke yon episant kap parèt pou kwasans 

byofamasetik. 
 

“Anons jodi a vinn ranfòse repitasyon New York antanke yon lidè nan endistri byotèk la,” te deklare 

Gouvènè Cuomo. “Administrasyon sa te  fè tou sa l konnen pou kreye yon anviwonman kote konpayi, 

tankou Regeneron, ka devlope epi envesti. Ekspansyon syèj sosyal Regeneron ak adisyon plizyè santèn 

nouvo djòb spesyalize se bon nouvèl pou Konte Westchester ak bon nouvèl pou New York.” 
 

“Medikaman ki fèk apwouve nou yo ak pwodi solid nou yo nou kap devlope te transfòme Regeneron nan 

youn nan pi gwo konpayi byofamasetik ak konpayi kap devlope pi vit nan Etazini,” te di Leonard S. 

Schleider, M.D., Ph.D., Prezidan ak Direktè Jeneral. “Regeneron baze nan New York depi nou lè nou te 

kòmanse gen pase 25 lane, epi nou remèsyè Gouv. Cuomo ak Eta New York pou sipò finansye ki ede nou 

kontinye devlope epi kreye djòb nan New York.”  
 

Pwojè a pral ajoute de nouvo bilding ak 300.000 pye kare laboratwa ak espas biwo nan konplèks 

Regeneron an nan The Landmark nan Eastview  nan Vil Mount Pleasant nan Konte Westchester, New 

York. Aktyèlman, Regeneron okipe apeprè 590.000-pye kare espas nan sit la epi pral okipe yon lòt 

85.000-pye kare espas adisyonèl la pandan ane sa. Agrandisman an pral pèmèt konpayi a kontinye fè fas 

ak kwasans rapid lap viv depi dènye sis ane ki sot pase yo - soti 682 anplwaye nan lane 2007 rive 2.000 

jodia, ak ladann plis pase 1.300 anplwaye nan Tarrytown ak prèske 600 nan operasyon endistriyèl li yo 

ak depo pwodi li yo nan Rensselaer, New York. 
 

Mwa novanm pase, Gouvènè Cuomo anonse plan Regeneron pou envesti prèske $70 milyon pou 

ogmante kapasite fabrikasyon li nan Rensselaer epi kreye 300 nouvo djòb nan Rejyon Kapital la. Avèk 

ekspansyon Rensselaer ak Tarrytown yo, konpayi a prevwa pou l kreye plis pase 700 nouvo djob nan Eta 

New York epi envesti apeprè $170 milyon nan ekspansyon kapital nan New York pandan ane kap vini yo. 

Konpayi a te konsidere devlope andeyò New York anvan Eta a te entèveni ak $8,5 milyon nan kredi enpo 

atravè Excelsior Jobs Program lan pou rann ekspansyon li a posib. Vil Mount Pleasant Industrial 

Development Agency te ofri ankourajman tou.  
 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Grasa kapasite dirijan Gouvènè Cuomo, Eta New York vin yon sant pou inovasyon byoteknik. Kwasans 

san rete Regeneron pral mennen nouvo djòb byen peye pou Nouyòkè ak nouvo envestisman nan  

New York.” 
 

Chèf Konferans Demokratik Sena a, Andrea Stewart-Cousins, te di konsa, “Mwen di bravo pouGouvènè 

Cuomo pou travay san rete lap fè New York tounen ouvri pou biznis, epi, mwen felisite Regeneron ak Dr. 

Schleifer pou envestisman san rete yo nan eta nou an. Ekspansyon sa pa pral devlope ekonomi lokal la 

sèlman, men li pral tou ankouraje lòt biznis spesyalize pou konsidere New York antanke yon lidè nan 

endistri kap parèt yo. Kòlèg mwen yo nan Konferans Demokratik Sena a ak mwen espere kontinye travay 

ak Gouvènè Cuomo pou atire nouvo biznis ak devlope biznis ki egziste deja nan New York epi garanti eta 

a gen fondasyon ekonomik solid pou reyisi nan nouvo ekonomi an.” 
 

Siipèvizè Vil Mount Pleasant Joan Maybury te di konsa, “Desizyon Regeneron pou l agrandi syèj sosyal li 

se bèl nouvèl pou ekonomi lokal nou an paske li pa pral kresye plizyè djòb sèlman, men kontinye ede 

atire envestisman nan konpayi ak endistri tou nèf nou bezwen pou reyisi nan yon ekonomi mondyal. IDA 

Mount Pleasant la kontan anpil pou sipò lap bay pwojè sa epi felisite Gouvènè Cuomo pou travay li pou 

fè epi kenbe New York ouvri pou biznis. Nou felisite Dr. Schleifer ak fanmi Regeneron an pou dènye efò 

sa sa ak pou angajman san rete yo pou kominote nou yo.” 
 

Konstwiksyon nouvo bilding lan sipoze kòmanse fen ane 2013 pou l fini fen lane 2015. 
 

Kèk Enfòmasyon sou Regeneron Pharmaceuticals, Inc. 
 

Regeneron se yon nan premye konpayi byofamasetik ki sèvi ak lasyans epi ki baze nan Tarrytown, New 

York kap fè dekouvèt, envante, devlope, fabrike, epi vann medikaman pou trete maladi grav. Regeneron 

vann medikaman pou maladi je, kansè gwo entesten, ak yon maladi enflamatwa ra epi te pwodi kandida 

nan faz devlopman nan lòt domèn gwo bezwen medikal ki pa satisfè, tankou ipèkolesterolemi, atrit 

rimatis, opresyon, ak ekzema. Nan lane 2012, Science Magazine te vote Regeneron, konpayi byotèk ki pi 

gwo nan Eta New York, kòm premye anplwayè byofamasetik mondyal epi Scrip Intelligence te vote l 

Konpayi Byotèk Ane a.  

 

### 

 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


